	ՀԻՄՆԱՎՈՐՈՒՄ
Հայաստանի  Հանրապետության արտաքին գործերի նախարարությանը գումար հատկացնելու մասին պարտքերը մարելու համար 
Անհրաժեշտությունը
         Համաձայն Հայաստանի Հանրապետության վարչապետի 30.10.2012թ. N 1053-Ա և 09.11.2012թ. N 1096-Ա  որոշումների հայ-գերմանական գործարար համաժողովին մասնակցելու նպատակով 2012 թվականի դեկտեմբեի 6-8-ը Ֆրանկֆուրտ (Գերմանիայի Դաշնային Հանրապետություն) կառավարության պատվիրակության կազմում ընդգրկված էր նաև ՀՀ արտաքին գործերի նախարարի տեղակալ Զ.Մնացականյանը:

         Համաձայն Հայաստանի Հանրապետության վարչապետի 30.10.2012թ. N 1054-Ա և 09.11.2012թ. N 1101-Ա  որոշումների Ամերիկայի Միացյալ Նահանգներում անցկացվող Հայաստանի բարձր տեխնոլոգիաների ոլորտի ամենամյա Արմթեք համաժողովին մասնացելու նպատակով 2012 թվականի դեկտեմբերի 8-14-ը Ամերիկայի Միացյալ Նահանգներ պատվիրակության կազմում ընդգրկված էր նաև ՀՀ արտաքին գործերի նախարարի տեղակալ Ա.Հովակիմյանը: 


Հայաստանի Հանրապետության վարչապետի 03.12.2012թ. N 1197-Ա որոշման համաձայն չեղյալ են ճանաչվել 30.10.2012թ. N 1053-Ա  և 30.10.2012թ. N 1054-Ա որոշումները և համաձայն սահմանված կարգի ամբողջ գումարը վերադարձվել է պետբյուջե:

Սակայն նշված երկու գործուղումների տոմսերը  Ֆրանկֆուրտ- Փարիզ–Երևան և Ֆրանկֆուրտ-Լոս Անջելես-Սան Ֆրանցիսկո–Բոստոն-Ֆրանկֆուրտ երթուղիներով արդեն իսկ ձեռք էին բերվել Արմենիա Թրավել+Մ  ընկերությունից համապատասխանաբար 197 600 դրամ արժեքով  և 3083600 դրամ արժեքով: 
Ըստ Արմենիա Թրավել+Մ  ընկերության կողմից ներկայացված տեղեկանքի` Ֆրանկֆուրտ- Փարիզ–Երևան տոմսը ենթակա չէ վերադարձման, իսկ Ֆրանկֆուրտ-Լոս Անջելես-Սան Ֆրանցիսկո–Բոստոն-Ֆրանկֆուրտ տոմսը ենթակա է վերադարձման`  60000 դրամ տուգանքի պայմանով (գրությունը կցվում է): Առաջացել է ընդանուր պարտքի գումար 257600 դրամի սահմաններում:
 Ընթացիկ իրավիճակը և խնդիրները
2012թ. ՀՀ արտաքին գործերի նախարարության կողմից ներկայացված տարեկան հաշվետվության մեջ «Արտասահմանյան պաշտոնական գործուղումներ»  ծրագրով 257.6 հազ.դրամ գումարը արտացոլվել է որպես դեբիտորական պարտք:
Հաշվի առնելով ստեղծված իրավիճակը առաջարկում ենք 2012թ. ընթացքում առաջացած պարտքի 257600 դրամ գումարը Հայաստանի Հանրապետության օրենքի բյուջետային ծախսերի գործառական դասակարգման 01 բաժնի  01 խմբի 03 դասի «04. Արտասահմանյան պաշտոնական գործուղումներ»  ծրագրով թույլատրել մարել Հայաստանի Հանրապետության օրենքի բյուջետային ծախսերի գործառական դասակարգման 01 բաժնի  01 խմբի 01 դասի «04. Գործադիր իշխանության, պետական կառավարման և հանրապետական տարածքային կառավարման մարմինների պահպանում նախարարների աշխատակազմերի մասով» ծախսային ծրագրի միջոցների հաշվին, խուսափելով հետագայում Արմենիա Թրավել+Մ  ընկերությանը  առաջացվող տուգանքների վճարելու անհրաժեշտությունից:   
Կարգավորման նպատակը և բնույթը 

ՀՀ արտաքին գործերի նախարարության Հայաստանի Հանրապետության օրենքի բյուջետային ծախսերի գործառական դասակարգման 01 բաժնի  01 խմբի 03 դասի «04. Արտասահմանյան պաշտոնական գործուղումներ»  ծրագրով 2012թ. ձևակերպված պարտքը մարելու նպատակով առաջարկում ենք թույլատրել Հայաստանի Հանրապետության արտաքին գործերի նախարարությանը «Հայաստանի Հանրապետության 2013  թվականի պետական բյուջեի մասին» Հայաստանի Հանրապետության օրենքի բյուջետային ծախսերի գործառական դասակարգման 01 բաժնի  01 խմբի 01 դասի «04. Գործադիր իշխանության, պետական կառավարման և հանրապետական տարածքային կառավարման մարմինների պահպանում նախարարների աշխատակազմերի մասով» ծախսային ծրագրի բյուջետային ծախսերի տնտեսագիտական դասակարգման «Գործուղումների և շրջագայությունների ծախսեր» հոդվածով նախատեսված միջոցների հաշվին մարել 2012 թվականի արդյունքներով Հայաստանի Հանրապետության օրենքի բյուջետային ծախսերի գործառական դասակարգման 01 բաժնի  01 խմբի 03 դասի «04. Արտասահմանյան պաշտոնական գործուղումներ»  ծրագրով առաջացած պարտքը 257.6 հազար դրամի չափով: 
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արտաքին գործերի նախարարության աշխատակազմի ֆինանսական վար​չության կողմից:
Ակնկալվող արդյունքը

Արտաքին գործերի նախարարության 2012թ. ձևակերպված պարտքի մարման նպատակով, ինչպես նաև խուսափելով հետագայում Արմենիա Թրավել+Մ  ընկերությանը  առաջացվող տուգանքների վճարելու անհրաժեշտությունից:   


	


Տ Ե Ղ Ե Կ Ա Ն Ք

Հայաստանի Հանրապետության կառավարության որոշման պարտքի մարման մասին ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում

Տ Ե Ղ Ե Կ Ա Ն Ք

Հայաստանի Հանրապետության կառավարության որոշման պարտքի մարման մասին ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտության մասին
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չկա

	2
	Միջազգային պայմանագրերով ստանձնված պարտավորությունների հետ համապատասխանությունը

	
	-

	3
	Այլ տեղեկություններ

	
	-


